
ЖАҢАЛЫҚТАР

НАТО бас қолбасшысы егер Ресей
шабуылдайтын болса альянс қарымта
қайтаратынын айтты
13 қазан 2026 жыл, 09:01

НАТО-ның Еуропадағы біріккен қарулы күштерінің бас қолбасшысы Алексус Гринкевич
Варшавадағы қауіпсіздік форумында. Польша, 12 қазан, 2026 жыл

НАТО-ның Еуропадағы біріккен қарулы күштерінің бас қолбасшысы Алексус
Гринкевич егер альянс елдеріне Ресей тарапынан шабуыл жасалған жағдайда
қандай қарымта шаралар жоспарланғанын айтты. The Wall Street Journal

басылымы әскери агрессия болған жағдайда НАТО күштері Калининград
облысына, Беларусь аумағына және Санкт-Петербург маңындағы нысандарға
соққы жасамақ деп жазды.

https://smarturl.click/8yvYEL
https://www.azattyq.org/z/330
https://www.wsj.com/world/europe/natos-top-commander-lays-out-plan-to-thwart-a-russian-attack-on-the-alliance-96d57680?mod=Searchresults&pos=2&page=1


Жоспардың негізгі мақсаты – басқыншылықты басталған бойда тоқтату, ал
агрессия жалғаса беретін болса, қарсыластың өз әскерін басқару және қамтамасыз
ету қабілетін толық жою дейді НАТО өкілі.

"Мен қақтығыс сөзсіз болатын я бұлтартпас жайт деп санамаймын. Бұл олай емес.
Әйткенмен саботаж бен өрт қою оқиғаларының ауқымын ескерсек, альянсқа мүше
елдердің халқы біршама алаңдап отыр деп ойлаймын. Сондықтан біздің
альянстың миллиард тұрғынын сендіргім келеді: біз бұған төтеп береміз" деген
Гринкевич 12 қазанда Варшавадағы қауіпсіздік форумында.

Ұсынылған стратегияға сәйкес, Ресей шабуылдайтын болса, ауқымды "автономды
аймақ" құру қарастырылған. Жоспар бойынша, дрон мен жердегі роботты
кешендер одақтас күштер арасындағы шығынды барынша азайта отырып,
Ресейдің шабуылын тойтаруы тиіс.

Бұдан бөлек, алысқа ұшатын зымырандармен Калининград облысындағы, Санкт-
Петербург маңындағы және Беларусьтегі Ресейдің командалық бекеттері мен әуе

шабуылына қарсы қорғаныс нысандарына соққы бермек.

Бұған қоса жоспарда НАТО әскери-әуе күштері ұрыс даласына бет алған Ресейдің
қосымша күштеріне және тылдағы басқа да нысандарға жедел соққы жасайды деп
белгіленген.

WSJ мәліметінше, аталған жоспар "Шығыс қапталдағы тежеу бастамасы" (Eastern

Flank Deterrence Initiative) деп аталды деп жазды WSJ. АҚШ әскери өкілдерінің
сөзінше, жобаның басты мақсаты – Ресей президенті Владимир Путинге НАТО-
ның қорғаныс әлеуеті қандай екенін ұғындырып, шабуыл жасау ниеті болса, одан
бас тартқызу. Қазір альянс осы стратегия аясында өз дайындығын пысықтау үшін
тұрақты түрде әскери жаттығулар өткізіп жатыр.



Айдар

ЖАҢАЛЫҚТАР  ЖАЛПЫ АРХИВ

ОҚИ ОТЫРЫҢЫЗ

Рубио: Ресейдің Украинадағы соғысы аймақтық қақтығысқа ұласуы
мүмкін

"Тәбеті артып барады". Кремльдің Балтық елдеріне қарсы жаңа
қоқан-лоққыларының астарында не бар?

РИА "Новости" Литвадағы "арнайы әскери операция" туралы мәтін
жариялап, ізінше өшірді

Ресей дрондары Польшаға жақын аумақты соққылады. Украина
Мәскеу "НАТО есігін қақты" деп ескертті

Трамп Путин "НАТО аумағына шабуылдамайтынын" айтты

